
Republika e Kosovés

Republika Kosova - Republic of Kosovo
Kuvendi - Skupstina - Assembly

Legjislatura V
Sesioni vjeshtor

Komisioni pér Arsim, Shkencg, Teknologji, Kulturé, Rini dhe Sport
Mbledhja nr.69

Prishtiné, mé 14.11.2016, né orén 10:00

Ndértesa e Kuvendit, salla S-11

PROCESVERBAL

Né mbledhje morén pjesé: Nait Hasani, kryetar, Salih Morina, Bekim Haxhiu, Ismajl Kurteshi
Shpejtim Bulligi dhe Teuta Haxhiu.

Munguan Sérgjan Popovig, Shukrije Bytyci dhe Mufera Shinik.

Pérfaqésues té ftuar: Xhevdet Smakiqi, ekspert i angazhuar i Komisionit.

Pérfagésues té tjeré: Pérfagésues té Demokracia Plus, KDI-sé dhe mediat.

Stafi Mbéshtetés i Komisionit: Lule Ymeri dhe Shaip Goxhuli.

Mbledhjen e kryesoi Nait Hasani, kryetar i Komisionit.

Pér kété mbledhje u propozua ky
Rend i dités:

1. Miratimi i rendit té dités;

2. Miratimi i Procesverbaleve té datés 1.11.2016 dhe 7.11.2016;

2. Shqyrtimi i Projektligjit pér parandalimin dhe sanksionimin e dhunés né ngjarjet
sportive;

3. Té ndryshme.

Kryetari konstatoi se jané plotésuar kushtet pér fillimin e punés sé Komisionit dhe e hapi
mbledhjen sipas rendit té dités.

1. Miratimi i rendit té dités;
Rendi i dités u miratua pa vérejtje.

2. Miratimi i Procesverbaleve té datés 1.11.2016 dhe 7.11.2016;



Procesverbalet nga mbledhjet e mbajtura mé 1.11.2016 dhe 7.11.2016, u miratuan pa
Vérejtje.

3. Shqyrtimi i Projektligjit pér parandalimin dhe sanksionimin e dhunés né ngjarjet
sportive;

Nait Hasani tha se lidhur me Projektligjin pér parandalimin dhe sanksionimin e dhunés né
ngjarjet sportive, Komisioni ka filluar me shqyrtimin dhe amendamentimin né mbledhjen e
kaluar, mé 7.11.2016, jané propozuar disa amendamente, ndérsa mbetet té shqyrtohen dhe
propozimet e ekspertit si dhe komentet gé jané dhéné nga grupet e interesit lidhur me kété
Projektligj.

Me propozimin dhe sugjerimin e ekspertit, titullit té Projektligjit i shtohen fjalét: dhe dukurive
negative .
Ky propozim u pérkrah nga anétarét e Komisionit.

Anétarét e Komisionit vazhduan me shqyrtimin nen pér nen té Projektligjit, dhe u propozuan
kéto amendamente:

Amendamenti 1
Ne titullin e Projektligjit pas fjalés “dhunés” shtohet fjalia ”” dhe dukurive negative .

Amendamenti 2
Neni 1 paragrafi 1 riformulohet si vijon:

1.Me kété Ligj pércaktohen masat pér parandalimin, sanksionimin e dhunés dhe dukurive
negative né ngjarjet sportive.

2. Obligimet e organizatorit té ngjarjeve sportive, kompetencat e organeve zyrtare pér shgiptimin
e masave pér parandalimin, sanksionimin e dhunés né ngjarjet sportive, kurdisjeve dhe dukurive
tjera.

Amendamenti 3

Ne nenin 2, pas nénparagrafit 1.14, shtohet nénparagraf i ri si vijon:

1.15. Kurdisje - veprim gé né ményre té drejtpérdrejté apo té térthorté kufizon, démton apo
eliminon konkurrencén reale né garat sportive, pérmes kurdisjeve té rezultateve té ndérlidhura
me bastoret sportive.

Amendamenti 4

Neni 3 paragrafi 2, fjala ”pikén” z8vendésohet me fjalén “paragrafin”.

Amendament 5

Titulli i nenit 4 riformulohet:
Dhuna, sjelljet e palejuara, dukurité negative dhe kurdisjet né ngjarjet sportive



Amendamenti 6
Neni 4, nénparagrafi 1.7, pas fjalés “sportiv” shtohet teksti”” dhe terrenit sportiv”
Amendamenti 7

Neni 4 nénparagrafi 1.10, riformulohet si vijon:

1.10. Futja dhe pérdorimi i mjeteve piroteknike, mjeteve té forta dhe mjeteve tjera né
objektet sportive pérdorimi i té cilave mund té shkaktojné pasiguri té pjesémarrésve né
ngjarje sportive;

Amendamenti 8
Ne nenin 4, pas nénparagrafit 1.12, shtohen dy nénparagrafé té ri si vijon:

1.13. Udhéheqgésit, zyrtarét, KOK-u anétarét e Federatave, klubeve sportive, apo organizatori i
ngjarjes sportive, jané té obliguar té ndérmarrin masat e nevojshme gé né ¢do garé vendore dhe
ndérkombétare sportive, rezultatet té jené mbi parimin e konkurrencés reale té drejté dhe sipas
merités.

1.14. Udhéhegésit, zyrtarét e KOK-ut, anétaret federatave, klubeve sportive dhe organizatori i
ngjarjes sportive, jané pérgjegjés, qé té parandalojné ¢cdo dukuri negative t€ manipulimit dhe
kurdisjes sé rezultateve né garat sportive vendore dhe ndérkombétare.

Amendamenti 9

Kapitulli Il riformulohet:

Masat pér parandalimin e dhunés, sjelljeve té palejuara, dukurive negative dhe kurdisjeve né
ngjarjet sportive

Amendamenti 10

Neni 5 paragrafi 1, riformulohet si vijon:

1. Me géllim té parandalimit t& dhunés, sjelljeve té palejuara, dukurive negative, manipulimeve
dhe kurdisjeve né ngjarjet sportive, udhéheqésit, zyrtarét e KOK-ut, anétarét e federatave,
klubeve sportive dhe organizatori i ngjarjes sportive jané té obliguar gé:

Neni 5 nénparagrafi 1.5, fjala “shkuarjes” zévendésohet me fjalén “pjesémarrjen”

Neni 5 pas nénparagrafit 1.5, shtohen nénparagrafi i ri si vijon:

1.6. Té njoftojné me shkrim organet zyrtare Policiné e Kosovés, Prokuroriné e Shtetit dhe

Késhillin Kombétar pér parandalimin e dhunés, sjelljeve té palejuara, dukurive negative dhe
kurdisjeve né ngjarjet sportive.



1.7. Te raportojné me shkrim pér rastet kur ka informata pér manipulimin apo kurdisjen e
ndeshjes sportive. Raporti iu dérgohet brenda 15 ditéve organeve kompetente sipas
nénparagrafit 1.6 té kétij neni.

1.8. Té caktojné zyrtaré apo kompani profesionale monitoruese vendore ose ndérkombétare pér
monitorimin e ngjarjeve sportive né federatat pérkatése.

Amendamenti 11

Neni 6 nénparagrafi 2.1, fjala “né objektin” zévendésohet me fjalén “nga objekti”
Amendamenti 12

Neni 6 nénparagrafi 1.8, pas fjalés “kujdestar” shtohet fjala: “i sigurisé”

Amendamenti 13

Pas nenit 6, shtohet neni i ri si vijon:

Késhilli Kombétar pér parandalimin dhe sanksionimin e dhunés dhe dukurive negative né

ngjarjet sportive

Anétarét e Komisionit u pajtuan gé té vazhdohet me amendamentimin e Projektligjit né
mbledhjen e radhés.

4. Té ndryshme
Pér kété piké té rendit té dités nuk pati diskutime.
Mbledhja pérfundoi né orén 12:45.

Kryetari i Komisionit,

Nait Hasani



